
 

   
 
 

8. juni 2021 

Inatsisartut Suleriaasianni § 37 imm. 1 naapertorlugu Naalakkersuisunut ukuninnga 

apeqquteqaateqarpunga: 

Naalakkersuisunut apeqquteqaatit: 

1. Kalaallit Nunaat namminerisaminik nunanut issittunut periusissiamik peqassava imaluunniit 

naalagaaffeqatigut peqatigalugit periusissiortoqassava? 

a. Nunanut issittunut periusissiornermut suliassaq qaqugu aallartinneqassanersoq qaqugulu 

naammassineqassanersoq Naalakkersuisut naatsorsuutigaat? 

b. Suliap ingerlanerani qanorinnikkut Naalakkersuisut Inatsisartut suliassamut 

ilanngutinnialersaarpaat? 

 

2. Naalakkersuisut isumassarsiatsialattut isiginerpaat, kalaallit inuusuttut nunatta 

illersorneqarneranut peqataanissaminnut periarfissinneqarpata? 

a.         Naalakkersuisut Kalaallit Nunaanni illersornissamut ilinniarfimmik pilersitsinermi 

piorsaasoqarnerani sunik pitsaaquteqarsinnaasoralugulu akornuteqarsinnaasorivaat 

 

3. Naalakkersuisut nassuiaaqquneqarput, ullumikkut inuusuttunut sakkutuunngornissaminnik 

kissaateqartunut tapersersuisarnerlutik? 

a. 2018-imi Illersornermik suliallit Kalaallit Nunaanni illoqarfinni arlalinni angalapput 

sakkutuunngorusuttunik katersillutik siunertaalluni kalaallit inuusuttut amerlanerusut 

sakkutuunngorniarnissaat. Nuummi inuit 42-t misilitsinnissamut ornigupput 2019-imilu 

taakkunannga 22-t sakkutuunngorniarlutik aallartillutik. Angalalluni 

sakkutuunngorusuttunik katersineq nanginneqarpoq 2019-imi1. Naalakkersuisut 

paasissutissiissutigisinnaavaat, angalalluni sakkutuunngorusuttunik katersinermut 

tullermut pilersaarutit suunersut? 

b. Naalakkersuisut isumaqarpat, angalalluni sakkutuunngorusuttunik katersinerit, suliniut 

pitsaasuusoq? 

c. Angalalluni sakkutuunngorusuttunik pissarsiornerit Naalakkersuisut atorunnaarpaat? 

i. aammalu kalaallit inuusuttut qassit misilitsinnissaraluat qatangiinnartinneqarpa? 

d. Suliniutit suut Naalakkersuisut aallartinnialersaarpaat inuusuttut amerlanerusut 

sakkutuunngorniarnissaat anguniarlugu? 

 

4. Nunanut allanut Naalakkersuisoq nalunaarpoq, Kalaallit Nunaata qallunaat illersornissamik 

suliaqartut Kalaallit Nunaanniinnissaat kissaatiginngikkaa. Naalakkersuisut kissaatiginerpaat 

nunanit allanit illersornissamut suliaqartoqassasoq Danmarkiminngaanneersuunngitsunik? 

a. Nunanili allanit illersornissamut suliaqartunik maaniittoqarnissaguni nunat suut 

pineqarpat? 

 

                                                           
1 https://www.dr.dk/nyheder/indland/forsvaret-vil-have-flere-groenlaendere-i-uniform 



 

   
 
 

5. Eqqartukkamut tunngasunik allanik soqutiginaatilinnik Naalakkersuisut paasissutissiisinnaappat? 

(Inatsisartunut ilaasortaq Anna Wangenheim, Demokraatit) 

 

Tunngavilersut 

Ulloq 6. juni 2021 Nunanut Allanut Naalakkersuisoq ima nutaarsiassalerisunut TV2-mut oqaaseqarpoq: 

”Naalakkersuisuusimasut Inatsisartuni amerlanerussuteqalaaginnartut imaassinnaavoq 

tusarniarneqarsimasut. Naalakkersuisunngortulli nutaat tamanna pillugu oqaloqatigineqarsimanngillat. 

Sakkutuulersortoqannginnissaa pillugu erseqqissumik periusissiaqarpugut, aamma Kalaallit Nunaanni 

dronit atorneqarnissaat, illersornissamut ilinniartitsisoqarnissaa danskilluunniit sakkutuuisa 

nunatsinniinnissaat soqutigisarinngilarput” 

Demokraatit pullavik tamanna isumaqatiginngilaat. Kalaallit inuiaapput nukittuut tulluusimaartullu, 

isumaqarpugullu, inuusuttut amerlasuut nunaminnik kusanartumut immikkuullarissumullu 

illersueqataanissaminnik kissaateqartut. Taamaattumiguna Nunanut issittunut periusissiap ammaakkaa, 

kalaallit inuusuttut amerlanerusut Illersornissami ilinniagaqarsinnaalernissaat. Ilinniagaq, inuinnartut 

suliffittut aamma atorneqarsinnaasoq. 

Annilaanngatigilaarpara, Nunanut Allanut Naalakkersuisoq aningaasaliissutinut pisariaqartunut 

qujaannarnialernersoq, ineriartornermik, suliffissanik nunatullu nukittorsaatitut tulluusimaarutissatullu 

pilersitsisussamut. Eqqarsaatigilluagaarpasinngilaq. 

Tupigusuutigissaqaara, Naalakkersuisut isumaqatigiissut Nunanut Allanut Naalakkersuisup 

oqaaseqaatai tapersissappatigit. 

Apeqqutima ullut suliffiusut qulit iluanni akineqarnissaat kissaatigaara. 

 

 

 

 


